
I fylje den babylonske krøniken drog Nebukadnesar, kongen i Babylon, mot 

Jerusalem mot slutten av året 598 f.Kr. Han kom for å avsette Judakongen 

Jojakim, som då hadde tent Nebukadnesar i tre styringsår. Josefus og Esekiel 

skriv at Jojakim vart kasta ned frå bymuren og drept. Nebukadnesar innsette 

deretter Jojakims son Jojakin, noko han angra kort tid deretter og innsette 

Jojakins onkel Sidkia som konge i hans stad. Jojakin vart deretter ført bort i 

fangenskap til Babylon. 

 

Dit vart også Daniel ført, han som vart ein av Nebukadnesars mest fortrudde 

vismenn. På den tida var det at kongen fekk eit draumesyn som ingen av hans 

eigne vismenn kunne tyda. Daniel fekk tolkinga av sin Gud, noko som viste at 

det var Daniels Gud som ville gjere dette kjent for verdsrikets konge. I synet 

hadde kongen sett utviklinga av verdsherredømet, frå den første til den siste 

tid. Guds dom vart fastsatt. Verdsrika på jorda skulle gå til grunne, eit etter eit, 

og det siste riket skulle verta øydelagt av eit rike som Gud sjølv skulle reise 

opp, eit som aldri skal gå til grunne, eit evig rike, Guds rike, himlanes rike. 

